
Вовед

Климатски промени и здравствени ризици

Влијанието на климатските промени 
врз здравјето на човекот е евидентно, 
а здравствените ризици предизвикани 

од климатските промени се комплексни и 
сеопфатни. Ризиците се производ на сло
жени интерреакции меѓу физичките штет
ности придружени со климатски промени 
и климатската варијабилност од една стра
на и ранливоста на општеството или социо
еколошкиот систем и нивната експозиција 
кон овие хазарди од друга страна.

Тие ги опфаќаат директните ефекти кои 
се манифестираат преку зголемена фрек
венција и интензитет на екстремните вре
менски појави, односно се резултат на вли
јанијата на временските карактеристики и 
ин директните ефекти кои главно ги преди
зви куваат промените на еколошките, соци
јал ните и економските детерминанти на 
здрав јето. 

Феномени кои ги следат климатските промени со силен ефект 
врз здравјето на луѓето се екстремни температури (топлотен и студен 
бран), поплави, пожари, суши, бури, влошување на аерозагадувањето, 
загадување на вода и небезбедна храна, промени во дистрибуцијата 
на вектори со зголемување на бројот на заболени од одредени инфек
тивни болести и др.

Предвидените ризици би можеле да се менаџираат „со адаптациски 
политики и акции, а успешноста во нивната реализација ќе зависи 
од карактеристиките на климатските промени, како и од нивото на 
глобалната соработка за имплементација на поддршка и заштита на 
ризичните региони и ранливите популации во светот“.       

 
   Климатски промени и влијание врз здравјето на работниците 
За разлика од голем број студии за негативните ефекти на кли

матските промени врз општата популација и јавното здравје, работната 
популација се уште не е ставена во соодветен истражувачки фокус во 
овој домен, наспроти евидентните последици на климатските промени 
не само врз здравјето на работниците, туку и врз пазарот на трудот. 

• Во 2009 година, објавена е концептуална рамка за иденти
фи ка ција на најважните ризикфактори поврзани со кли
мат ските промени коишто може да влијаат врз здравјето и 
без  бед  носта на работа: зголемена амбиентална температура, 
аеро   загадување, изложување на УВ зраци, екстремни временски 
поја ви, инфективни векторпреносливи болести, промени во 
индустријата (green jobs) и урбаната средина (Schulte и Chun).

Директниот ефект на климатските промени врз здравјето на 
работниците врзан е за појава на зголемен морталитет и морбидитет 
предизвикан од поплави, суши, урагани и пожари, како последица на 
екстремни временски појави, додека пак ексцесивната амбиентална 
температура (висока или ниска) може да доведе до топлотен удар или 
исцрпеност, односно смрзнатини или феноменот на “потопување”, а 
зголемената експозиција на УВ зраци води до зголемен ризик за поја
ва на малигни заболувања на кожата и промени на очите кај професи
онално експонираните работници.    

• ранливи групи работници коишто се изложени на про фе
сионални ризикфактори поврзани со климатските промени 
и екстремни временски појави:работници коишто работат 
на отворено, како што се градежните работници, земјоделците, 
шумарските работници, градинарите, војската, полицијата, 

пожарникарите, работниците во комунална хигиена, прода
вачите на зелените пазари, теренските и работниците во 
сообраќајот (автобуски, такси превоз, железница, надворешни 
работници на аеродроми, одржување на патишта) и др.

Како резултат на климатските промени, зголеменото аероза га
ду вање со хронични ефекти врз белите дробови, води до зачестена 
појава на респираторните заболувања, а промените во поленската 
микро флора (дистрибуција, должина на сезоната и сл.) доведуваат 
до почести респираторни алергии, особено кај работниците коишто 
работат на отворено.

Во однос на векторпреносливите заболувања, професионален 
ризик постои за работници коишто работат во подрачјата каде што се 
присутни векторите, како што се шумски подрачја, терени со висока 
трева, паднати лисја, барски и мочуришни терени.

Во услови на екстремни временски настани, како што се поплави, 
пожари, суши, бури и сл., работниците се ангажирани во специфични 
работни активности коишто ги следат вонредните и итни ситуации, 
акциите за спасување или расчистување и често се изложени на 
високо ниво на професионален ризик.

Во услови на професионална експозиција, индиректниот ефект 
на климатските промени се врзува за нови и непознати технологии 
како што се обновливи енергетски процеси и „green“ технологии 
коишто може да донесат нови професионални хазарди и ризици, како 
и промените во урбаната средина, со појава на синдромот на „болни 
згради“ којшто може да вклучи несоодветен indoor air quality, но и 
емисија на радон.

Професионални ризици може да се јават во услови на воведување 
нови технологии (екофрендли), нова опрема и машини, особено во 
услови на неспроведување тренинзи и обуки, како и неадекватна 
инфор мираност на вработените. 

Несаканите ефекти на климатските промени може да доведат до 
оштетување на здравјето и загрозување на безбедноста на работното 
место на изложените работници со појава на повреди, заболувања, 
зго лемен апсентизам, предвремена инвалидност, дури и фатални 
последици.

Целта на овој краток осврт е да го насочи вниманието на 
стручната и општествената јавност на итноста и критичноста 
на проблемот на климатските промени, екстремните временски 

појави и ефектите врз здравјето на работниците, да ги претстави 
резултатите и препораките од истражувањата и пракса, да ја 
истакне потребата за усвојување на зацртаните насоки за акција 
и да понуди ефикасни и применливи политики за јавноздравствени 
интервенции за разрешување на овој проблем.

Климатски промени и екстремни временски појави во Р. Маке
до нија и здравјето на работниците

Во Република Македонија, во наредните неколку декади, 
во некои од постудените месеци од годината се очекува пад за 
неколку проценти на вкупната средна месечна смртност во 
државата (јануари за 4%, октомври за 4%, ноември за 2%) поради 
климатските промени, а во потоплиот дел од годината се очекува 
зголемување од 411% (најмногу во месеците април, мај и јуни, 
и тоа во просек за 10% повеќе во однос на периодот 19962000 
година). Според предвидените сценарија на смртност во Скопје 
за периодот 20262045, поради топлотните бранови годишно 
би умирале околу 130 лица, а за периодот 20812100 бројот би 
се зголемил на просечно 280 годишно. Лицата со хронични 
болести (кардиоваскуларни, респираторни) имаат висок ризик од 
зголемување на смртноста за време на топлотни бранови.

Во периодот 20032011 година, но и 2015 год., регистрирани 
се повеќе сериозни поплави, коишто предизвикаа оштетувања на 
до мови, патишта и мостови, како и на земјоделските површини 
и на системите за снабдување со вода, што индиректно може да 
доведе до појава на зголемен интензитет и фреквенција на забо
лувања коишто се пренесуваат преку контаминирана вода и храна.

Одговор на заедницата

Политика, регулатива, акции
Прашањето на климатските промени и правото на здрава животна 

средина во Р. Македонија е предмет на поголем број правни, 
стратешки, плански и програмски документи на национално ниво, но и 
меѓународни договори и политики (Рамковната конвенција на ООН за 
климатски промени – UNFCCC, 1997 год., Протоколот од Кјото, 2004 
год, Национални извештаи за климатски промени, 2003, 2008, 2014 
год., Устав на РМ и др.). Тука се вклучуваат и стратешките документи 

промовирани од страна на Министерство за здравство и усвоени од 
Владата на РМ, како што се Стратегија за адаптација на здравствениот 
сектор кон климатските промени со Акциски План, 2011 год., како и 
Акциски План за превенција на последиците од топлотните бранови 
врз населението во РМ, 2011 год. и Акциски План за превенција на 
последиците од студеното време врз населението во РМ, 2012 год. 
Овие документи предвидуваат мерки за обезбедување навремен 
одговор на здравствениот систем кон ризиците и проблемите што 
се очекува да настанат како резултат на влијанието на климатските 
промени врз здравјето и благосостојбата на луѓето во РМ. 

Во овие стратешки документи, препознаена е важноста на кли
матските промени и здравјето на работниците во Република 
Македонија, а Министерството за здравство го задолжи Институтот 
за медицина на трудот на РМ и СЗО Колаборативен центар, како дел 
од национална институционална и експертска мрежа, да спроведе 
различни активности коишто се однесуваат на заштита и превенција 
на здравјето на работниците од влијанието на климатските промени.

Истражувања и анализи
Од 2010 год. до денес, Институтот за медицина на трудот на РМ 

со поддршка на СЗО Канцеларија во Македонија, спроведе повеќе 
студии, истражувања и анализи, фокусирани на одделни теми 
поврзани со климатските промени, објавени во меѓународни стручни 
и научни списанија. 

Во тек на 2011/2012 година, спроведено е истражување за вли
ја нието на временските и климатските температурни промени 
врз продукцијата, сезоната и дистрибуцијата на поленовите зрна 
во урбана средина, преку аеропалинолошкиот мониторинг, како и 
истражувањето за проблемот на респираторните алергии кај во
зрасната популација во градот Скопје во период 19962009/2010. 
Специфичните промени во поленската микрофлора (зголемен број, 
продолжена сезона) во набљудуваниот период се поврзани со ста ти
стички значајното зголемување на преваленцијата на алергиски ринит 
(11,5% наспроти 17,4%) и алергиска астма (2,1% наспроти 5,1%). 

Во тек на 2013 година, реализирана е студијата за проценка 
на ставовите, знаењата и практиките, за штетните ефекти и 
заштитата од влијанието на топлотните бранови кај околу 350 
работници коишто работат на отворено, во наша средина. Истра
жу вањето покажа дека повеќе од 30% од испитаниците не се 
информирани за процедурите за справување со влијанието на топлот

ните бранови врз здравјето, а како најзначајни отежнувачки фактори 
во нивната примена се истакнуваат – немањето поддршка од страна на 
менаџментот (36,2%), како и стравот од губење на работата (34%) и др. 
Од спроведеното истражување, произлегоа и специфични препораки 
за работодавачи, работници и доктори специјалисти по медицина 
на трудот коишто треба да обезбедат соодветно спроведување на 
предложените мерки за превенција.         

Во 2014 година, спроведена е експертска проценка и изготвен е 
Извештај за превенција, рано предупредување и справување со неса
каните ефекти на зголемената УВ радијација, со посебен акцент 
на здравјето на работниците во Р. Македонија, во кој е дадена ситу
ациска анализа на проблемот и предложени се мерки и активности за 
неговото разрешување.

Дисеминација на информации, тренинг и едукација
Во рамките на воспоставениот континуиран мониторинг и алерт 

систем за најава на топлотните и студени бранови во РМ, со добро 
организирана интерсекторска активност, Институтот за медицина 
на трудот на РМ и Државниот инспекторат за труд се задолжени за 
дисеминација на информациите до работниците и работодавачите. Во 
последниве пет години изработени се повеќе извештаи и препораки 
за различни прашања од аспект на влијанието на временските услови, 
климатските промени и варијабилноста врз здравјето на луѓето 
(топлотен бран, студено време, препораки и мерки за превенција кај 
работници коишто учествуваат во санација на штетите од поплавите 
др.). Реализирани се голем број едукативни состаноци за различни 
таргет групи, спроведени се кампањи, изработени и поделени се 
брошури со препораките во врска со влијанието на топлотните и 
студените бранови, а на активната интернетстраница (www.toplot
nibranovi.mк), со цел за подобра информираност на сите релевантни 
субјекти, вклучени се пред сè работниците.

Препораки и заклучоци 

Во следниот период, планираните активности коишто се однесуваат 
на климатските промени вклучени како еден од стратешките 
приоритети во Акцискиот план за здравје и животна средина 2020 во 
РМ, треба да обезбедат развој на соодветни специфични превентивни 
интервенции коишто ќе служат за намалување на здравствените 
ризици од климатските промени кај целото население, како и кај 

работната популација, со зголемување на отпорноста на заедницата, 
согласно принципите на СЗО стратешки документи во доменот (СЗО 
Здравје 2020 – Европска рамковна политика и Стратегија за 21иот 
век, како и Глобалниот акциски план за здравјето на работниците 
20082017 год.).

Овие јавноздравствени акции преку пристап на целата власт 
(wholeofgovernment approach) со акции од локално до централно 
ниво, како и преку пристап на целото општество (wholeofsociety 
approach) треба да бидат насочени кон: 

• зајакнување на здравствениот систем, 
• ревидирање и осовременување на законската регулатива 

во областа на безбедноста и здравјето при работа кај про фе
сионално изложените работници (проценка на ризик, стандарди 
и норми при работа, превентивни медицински прегледи), 

• зголемување на свесноста за професионалните ризици 
поврзани со климатските промени во заедницата и 

• јакнење на капацитетите. 

Во тие насоки еден од приоритетите е развој на едукативните про
грами и  модулите за обука за специфични професионални здрав 
ствени ризици врзани за климатските промени и екстремните вре менски 
појави, наменети за различни таргет групи (работници, рабо тодавачи, 
стручни лица за безбедност на работа, инспектори, здравствени про
фе сионалци и доктори специјалисти по медицина на трудот). 

Интензивирање на дисеминацијата на информации преку орга
ни зирање работилници, тркалезни маси, подготовка на брошури, 
летоци, кампањи, со вклучување на електронски и печатени медиуми, 
социјални мрежи и сл., треба да бидат основни алатки за зголемување 
на свесноста на заедницата за проблемот на климатските промени и 
здравјето на работниците.

Примената на превентивните интервенции и политики коишто 
може да ги намалат здравствените ризици и потенцијалните ефекти на 
климатските промени и екстремните временски појави врз здравјето 
на работниците, бара понатамошна изградба на капацитети на 
здравствениот сектор особено во дејноста медицина на трудот, коишто 
ќе ги предвидат, препознаат, оценат и контролираат промените во 
работната средина и професионалните штетности со зголемен фокус 
на моделирање и адаптивен менаџмент коишто треба да помогнат во 
зголемување на отпорноста на заедницата, со градење на интегриран, 
ефикасен и ефективен јавноздравствен пристап. 

Извршно резиме

Краткиот осврт на прашањето на климатските промени, екстремните 
временски појави и ефектите врз здравјето на работниците во Р. Ма
кедонија е изготвен во насока на изработка на алатки за превентивни 
интервенции за намалување на здравствените ризици од климатските 
промени кај работната популација со зголемување на отпорноста на 
заедницата. Документот претставува придонес во развојот на Нацио
налната стратегија за Здравје 2020 во Р. Македонија.

Целта на овој краток осврт е да го насочи вниманието на стручната 
и општествената јавност на итноста и критичноста на проблемот на 
климатските промени, екстремните временски појави и ефектите врз 
здравјето на работниците, да ги претстави резултатите и препораки
те од истражувањата и пракса, да ја истакне потребата за усвојување 
на зацртаните насоки за акција и да понуди ефикасни и применливи 
политики за јавноздравствени интервенции за разрешување на овој 
проблем.

